
Shatanandagurusamvade Shivadharmanuvarnanam

శతానన్దగురుసంవాదే  శివధర్మానువర్ణనమ్

శతానన్దః  -
ధర్మాణాం పరమో ధర్మః కో వా ధర్మస్త్వయా మతః ।
ధర్మోత్తమోత్తమత్వేన జ్ఞాతం  ధర్మ వదాఽధునా ॥
దేవోత్తమోతమేన కో వా దేవస్త్వయా మతః ।
శ్రుతిభిః  కస్య వా ధర్మః కీర్తితః  కః పరః ప్రభుః  ॥
గురుః -
ధర్మోత్తమోత్తమత్వేన శివధర్మః ప్రకీర్తితః   ।
శివధర్మాత్ పరో ధర్మో నాస్తి న శ్రూయతే  ధ్రువమ్  ॥ ౧॥
తేనైవ  శివధర్మేణ సర్వాన్ కామానవాప్నుయాత్ ।
యం యం కామయతే కామం తం తం కామారిధర్మతః ॥౨॥
శివపూజా పరో ధర్మః తథైవ  శివపూజయా ।
శివపాదాబ్జభృఙ్గత్వం   ప్రాప్తోత్యేవ  న సంశయః ॥ ౩॥
తత్ఫలం నోగ్రతపసా  నయాగార్బుదకోటిభిః ।
పరం తు శ్రీమహాదేవకృపయా  పరయా ఖలు ॥ ౪॥
సమ్ప్రాప్య భూరిపుణ్యేన భక్తిమవ్యభిచారిణీమ్ ।
క్షణేన శఙ్కరం స్మృత్వా ముక్తో భవతి పాతకైః  ॥ ౫॥
యత్పూజయా మహాదేవపాదామ్బుజరజో భవేత్ ।
సా పూజా లిఙ్గపూజేతి  విజ్ఞేయా  శ్రుతిశేఖరైః   ॥౬॥
మహాపాతకతూలాద్రిః  శివనామాగ్నిలేశతః ।
దగ్ధః  క్షణేన భవతీత్యవధారయ సాదరమ్ ॥ ౭॥
యస్య శఙ్కరపూజాయాం విశ్వాసోఽతిదృఢః సదా ।
తేన తీర్ణః  స సంసారో నానాపాతకసాగరః ॥౮॥
శివపూజాప్రభావస్తు  శ్రుతిషు  ప్రథితః  స తు ।

శతానన్దగురుసంవాదే  శివధర్మానువర్ణనమ్

ఏకయా జిహ్వయా వక్తుం శక్య ఏవ న వస్తుతః ॥౯॥
సహస్రజిహ్వః  శేషోఽయమనేనాపి న సర్వథా ।
శివధర్మప్రభావో  యః స తు వక్తుం న శక్యతే ॥ ౧౦॥
॥ ఇతి శివరహస్యాన్తర్గతే  శతానన్దగురుసంవాదే  శివధర్మానువర్ణనం  సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  ।అధ్యాయః ౪౬।౮౯-

౧౦౦ ॥

